
Pablo awentsaik carta agaja
Timoteo awetimu

Kumpamkagtamu

1 Witjai Pablo Apajui wakegau asa Jesucristo
apostolji etiuwai, Cristo Jesusai pujut anagkag-
tuamu juwamua nuna etsegkati tusa awetiuwai.
2 Timoteoh, mina uchig anetaiju kumpamjame;
Apajul iina Apajiya nunu, Cristo Jesus iina Apuji
anentag, wait anenjamag nuigtu agkan pujutan
amasti.

Pablo Apajut see tabau

3 Apajuin see tajai, mina muuntug takaju-
jakajua nunisnuk wishakam pegkeg anentaiyai
takajag nuna, nuniau asan tuke pachiajame
Apajuin kashi tsawai aujkunchakam, 4 nuniakun
ii kanaamunum ame buutu wajakbau aina nuna
tuke aneaku asan, amina wainkan shiig aneast-
asan wakegajai, > wagki dekaskenum dekaskeapi
tabau ajutjama nuna aneaku asan. Nunak
dekatkauk amina dukuchjum Loida, amina duku
Eunicejai ajujakajui, aminash dukeap ajutjamua
tajai.

Yamajam chicham etsegbauk datsanmaitsui

6 Apajui don amasbau ajutjama nu paan
iwainakta tajame, wi amina buukmin achikan
Apajui segai jukiuwaitam nunu. 7 Wagki Apa-
juik wakan sapija nunak sujamsachui; wakan

senchigtina nuna, aneenitan, iik kuitamamkat-
nun sujamsauwai. 8 Nuadui, iina Apuji Jesus
pachisam nuigtu wi achinkan pujag nu pachisa
chichatash datsaamipa. Duka nunitsuk, yama-
jam chicham etsegbaunum waitiakmesh Apajui
senchin sujama nujai katsunjata, 9 ni uwemti-
jamag nuigtd mina aentsug pegkejam atinme
tusa etegtamjauwa dui. Nunak ii pegkeg takas-
baunmakesh dutijamachui, ayatak ni yaunchuk
anentag dutikatnujin anentaimtusua nuna Cristo
Jesusai sujamsauwai, 10 tujash yamaik iina
Uwemtijamin Cristo Jesus tauwa dui iwaintug-
make, jata nuna senchijin depetuk yamajam
chichama nujai pujutan tsaaptinun susa jachau
awajsauwai.

11 Nuadui minak nuna chichaman etsejin ati
tusa, apodstol, nuigtd maestro etiuwai. 12 Duwi
wika ashi ju aidaunak waitiajai, tujash dat-
samatsjai; wagki, wi yana dekaskeapi tiuwaitja
nuna dekau asan, nuigtush nigkiap senchigtina
ibau asa, atak tsawan atina dui midau atinnash
kuitamjutua tau asan.

13 Chicham dekaseg aidau minaiya antukuitam
duke kuitamkata, dekaskeapi tabau nuigtu Cristo
Jesusjai ijutkau asd anentak ajutjama nujai.
14 Wakani Pegkeji iini pujugtama nuna senchi-
jin, kuitamkata pegkeja nuna jintinkagtuati
tibauwaitam nu.

15 Amek dekame, ashi Asia nugkanmaya aidau
mina ukugkiaja duka; nunu aina nuiyag Figelo,
Hermogenes aina nuuwai. 16 Apu Jesus wait
anenjati Onesiforon patayi aina nunak, wagki
ni kuashta imania ichichtugmayi wi achinkan

cadenayai jigkatjagmaitai egketaish datsamtsuk,
17 nuniau asa Roma taamuik, shiig senchi ega
egatkawa waitkabi. 18 Apu Apajui yaigti Apu
Jesusa tsawanji atina duish wait anenjamu ati
tusa. Amek shiig dekame, ii Efeso pujajin
wajupa yaimpakchabi duka.

2

Waitiakmesh katsunjata

1 Mina uchiju Timoteoh, amek senchi wa-
jasta, Cristo Jesus anentag uwemtijamu asam.
2 Kuashat antuinamunum wi tabau antukuitam
nunu, tikich Apajui nemagkau aidau Kkajittsa
diyamua nu jintintuata, dutikam ditash tikich
aidau jintinmainnash unuimagtinme.

3 Amek senchi waittsata, Cristo Jesusa sun-
taji asam shiig umigbaunum. 4 Suntagmagak
puja duka, suntagchau pujuina nu pujutnak
anentaimtuchu ainawai, apuji shiig awajkata
tabaunum. 5 Nunisag wasugkamin aidaushkam,
dutik wasugkamata tibauwa dutiksag wasug-
kamchakug waji pegkegnak jumaitsui. 6 Ajanum
takaa duka, ni ajakma nuiya jukita takug,
dekatkauk senchi takamainai. 7 Juna taja nu
anentaimtusta, Apu Jesus ashi dekatan amasti.

8 Adeagta, Jesucristo David weantu aajakua
nu, jakau aina nuiya nantakiuwa nuna pachisan
yamajam chichaman etsegnuweg nund, 9 nu et-
segbaunum achigkagmatai pujusan senchi wait-
iajai, magkagtin utugmaina dutijuawag cade-
nayai jigkatjagmatai, tujash Apajui chichamega
duka jigkagchamui. 10 Nuadui ashi katsuntajai

Apajui etejamu aina nu aneamunum, ditashkam
uwemat nagkanchau Cristo Jesusa imanjin awa
nuna jukitnume tusan.

11 Juka chichamak shiig dekaske:
“Niijai jakau akuik, nunisaik niijaig pujutnaitji.
12 Waittsau ainakuik, niijai inamjatnaitji.
Ni dakitjau akuik, dutiksaik dakitam atinaitji.
13 Betek umichu ainajinish,
nigka betek uminai,
wagki ni tibaujinak betek umina dui”.

Makichik inak shiig takauwa nu

14 Juju aidau anemtikjata dutikakum
chichagkata Apajul eemtin, wainak chicham
aina duka jiyanitu yujaigpajum tusam,
duka makichkish yaijattsui, nuna nunina
duka antuina nuna pegkegchau emainak tu

yujainawai. 15 Shiig kuitamka takastasam
kakanmamsata, Apajui eemtinish pegkejan
takau wantinkatasam, takatan takasu

datsamainji  atsuja numamtuk, chicham
dekaskea nu shiig jintinkagtakum. 16 Tupanjata
nugkanmaya aidau wainka chichamju wekaetai
aina duka, wagki nuna tu wekaeguk aan
nagkaemas pegkegchaunum wemain asamtai.
17 Tuja dita jintinkagtamua duka kuchap
ayatak wegkag wegama numamtuk wajawali,
nunak Himeneo, Filetojai  dutikainawai,
18 dekaskea nuna tupanjag yujasag chichainak,
jakau nantagtina duka nagkaemakne tuinak,
ujumak aents aidaun dekaskeapi tabaujin
pachimjukaje. 19 Tujash Apajui nagkamku
tibauwa duka yapajinmaitsui nunisagke, duka

agagbhaunmag: “Apu Apajuik wainui niinu
aina nunak”. Nuigtushkam: “Ashi aents apu
Jesusan umijuidauk, pegkegchau aina nunak
tupanjatnume”, tawai.

20 Makichik jega muunta nuig takatai aidauk
oro, jijju plata aina nujai najankamukek at-
same, numi najanamush, duwé najanamushkam
auwai; nuniai ujumak iman dutikatasa takatai
ainai, tikich aina duka imanchaunum takatai
ainawai. 21 Nuadui, makichik aentskesh Jesu-
cristo atsumtai atatus wakegakug ju waji aina
nuna shiig idaiyas pujumainai, takatali aidau
pegkeg aina ibau wajasa, nunitai Jesuschakam
oro najanamun apu takauwa numamtuk ni-
inashkam takat pegkegnum apusatnai.

22 Datsa asa iyashnumia senchi waketai aina
duka ukukta, nuniakum pegkeja duke takasta,
dekaskeapi tabauwa nu, anentak, nuigtu agkan
pujuta nu, ashi anentai pegkeg aidau Apu ]Je-
susan umijuina nujai. 23 Chicham imanchau
nuigtd wainak aina duka pampantu wekayipa.
Amek dekame nunu tudaibau aidauk jiyanitnum
ejekagtina nu. 24 Wagki Apu Jesusa inakeg
jiyani wekaenuk amaitsui, nunitsuk ashi shiig
awajkagtin, jintinkagtuatatus wakeyin, nuigtu
emamkemas dekau amainai, 25 kakagchau anen-
taiyai antakchau aina nunash esemainai, Apa-
juiyai atak wakitki dekaskea nunash dekachain-
tash, 26 nuninak shiig dekawag Iwanch achika
tsanuam ni wakegamujin umijuinak batsata
nunash agkanmagachajaintash tau asa.

Tsawan nagkanbaunmash aentsush wajukua
agtinaita nu pachisa tibau

1 Nuigtushkam jusha dekamainaitme: Tsawan
nagkanbau agtina nuig, tsawan ishamain aidau
midiagtinai. 2 Wagki aents aidauk ima nigki
anenmamin, imd niinunak anentaimtin, eme
anentaimtumin, emebau, pegkegchau chichagk-
agtin, apajin dukujinash intimjin, see tuchau,
Apajuinash anentaimtuchu, 3 anejattsa diijat-
baush atsujin, wait anenkagtuchu, kajemtin,
chichaman tsanumin, ebetmamjachu, yajau, ashi
pegkeg aidaun shiwagbau, ¢ unumkagtin, es-
ekachu, antakchau, Apajuinun nagkaesau ni-
ina shiig awagma nunak wekaetiagtin ainawai.
5 Apajuin shiig puyatjus umigna iman iwain-
mabiagtinai, tujash dita wajuk pujuinawa nu
iwainatnai dekaskechua nuna.

Aents nunin aina duka tupanjata. % Wagki
nunu aina nuiyayai jega aidaunum wayawag,
wainak nuwauch aidau tudaunak takainak
iyashi ashi pegkegchaun wakega nuna

takamtikin aidaun tsand vyujajin aina nu.
7 Nunu nuwa aidauk tuke unuimasagké
ainawai, nuninakush dekaskea nunak tuke
dekamainchau ainawai. & Janes Jambresjai
Moisesan utugchatan aputusajua nunisag,
nunu aents aidaush dekaskea nu etsegbaunum
utugchatan apujuinawai. Ditak anentaimtajinig
beseku, dekaskeapi tabaujinish tuke megkaegak
megkaejau ainawai. 9 Tujash nunak nuigtuk
emachagtinai, wagki ashi aents aidauk dita
anentainkachu yujas nuni yujainamunak

dekajuamu asag, nu jimag wajukawajua
nunisag.

Inagnaku Timoteo jintintuamu

10 Tujash amek mina jintinkagtutaijua nu,
mina pujutjua nu, wi takastasan anentaim-
tutaijjua nu, dekaskeapi tutaijua dusha, wi
waugtuchuitag nu, mina anenkag, utugchat
katsuntanmash senchitag nu imatiksamek un-
uimajuitme, 11 mina waitkajuinamush, nuigtua
wi waitiamujush. Nuigtush dekauwaitme
wi Antioquia, Iconio, Listra aina nui wait-
tsauwaitag dushakam; waitkajuinakui wajuk
waitin ayaja nu, tujash ashi nunu aidaunmag
Apu Jesus agkanmitkajuauwai. 12 Nunisag,
ashi aents imd Cristo Jesusnak umijuinak
pujustatus wakejuidaushkam, waitkam agti-
nai, 13 tujash aents pegkegchau aidau, nuigtu
tsanumin aina dushakam nuni nagkaemas
pegkegchaun takaagtinai, nuninak tsanubiagti-
nai ditash tsanuinamu asag.

14 Tuyjash amek, ashi unuimajuitam duke
takastd, dekas nuninapi tiuwaitam nu. Amek
dekame yanauwa unuimajuitme. 15 Amek
uchuch asamek Agagbau Pegkegma duka
dekauwaitme, nunu aina nuuwai Cristo
Jesus dekaskeapi tabaunum uwemna nuna
dekamtijamaina nunu. 16 Ashi Agaghauwa duka
Apajul tibauwa nuuwai, nunin asa atsumtaiyai
jintinkagtamunum, anentai yapagkagtuata
tabaunum, esekagtuata tabaunmash, pegkeg
takat aina nui jintinkagtuata tabaunum,

17 Apajui aentsji imagnis puju ashi takat pegkeg
aina nu takatnash shiig dekau ati tabaunum.

4

1 Apajui nuigtu Cristo Jesus inamjatatus jui
taa, iwaaku aidaun, jakau aidaunash dita
takasbaujin diijjus titina nuna eemtin puyatju-
san tajame, 2 chicham etsegkata tusan; nuni-
akum ashi tsawantai titd anental yapajiat-
nume, jiyakta, pegkegnumash wakemitkakta
dutikakum emamkesam jintintuata. 3 Wagki
tsawan jegatnai, chicham dekaskea nu jinti-
amu antutan dakitjagtina nu, nuninak egakagti-
nai kuashat maestro aidaun, dita pegkegchau
wakegaina nuninun jintinkagtaun igkugkagta-
tus. 4 Nuniau asag dekaskea nu antutnak idais-
agtinai, nuninak wainka augmatbau aina nuna
antujiagtinai. > Tujash amek, shiig ebetmam-
jam waitiakmesh katsunjata, nuniakum yama-
jam chicham etsegbauwa duke uyumakta, aajam
takatjum umikta.

6 Wagki wi maam atatag duka namput wa-
jaschae, nuigtu tsawan wi wetina dushakam tiki-
juch wajasé. 7Wika shiig senchi maanikjai, mina
takatjunash ashimkajai, dekaskeapi tabaunash
kuitamkajai. 8 Nuigtushkam wi pegkeg takas-
baunum corona jukitnuk kuitamkam ajutui,
nunak Apu Jesus juez dekas pegkejan takauwa
nu tsawan atina nui sujustinai; tujash ima
minakek sujuschatnai, ashi ni minitnun aneas
dakasu aina nunash susatnai.

Timoteo ujakbau

9 Waamak taam waitkata, 10 Demasak ju
nugkaya wajiin ima senchi wakegau asa
Tesalonica weak ukugkine; untsu Crescente
Galacia wemae, nuniai Tito Dalmacia wemae.
11Tma Lucasak wijaig pujawai. Minakum Marcos
ayakta, takatnum vyainkati tusan atsumajai.
12 Tiquiconak Efeso awemamjai. 13 Ame

minakum capa® takugtukta, Carpo jeen Troas
ukukmayag nu, aiksamek papi aidaush, ima
senchi pergamino aina nu.

14 Alejandro jiju takauwe nu minak kuashat
tsanumjutjae; tujash Apu Jesus ni wajuk takasé
dutiksag akikti. 15 Ameshkam aujaig kuita-
mamkata, wagki jutii chichagkagtamunak shiig
senchi dakitmayi.

16 Nagkamchaku wi ayamjumkatasa
chichaamunmag makichkish yainkachagmayi,
ashi ukugkiagmayi; dita nunikaja nunak
Apajuish pachitsuk idaisati tajai. 17 Tujash
Apu Jesus wijai au asa senchin sujusmayi,
chicham etsegbauwa duka minai uminkati
nunitai ashi judiochu aidaush antuktinme tau
asa. Aatus agkanmitkajuabi le6n yuwata takui
ayamjumaina numamtuk. 18 Dutiksag Apu Jesus
agkanmitkajuattawai ashi takat pegkegchau
aina duish, nunik niina inamtaiji nayaimpinum
jujuki kuitamjuktatui. Nigki tuke ememattai atin
ati. Aatus ati.

Akatmgbau , . ,
19 Priscila, Aquila nuigti Onesiforo ni patayi

aidaujai kumpamjutuata. 20 Erastok Corinto

* 413 “Capa” tawa duka Lc. 6.29 diista.

juwakmae, untsu Trofimo jau asamtai Mileto
ukukmajai. 21 Yumi tepeatsaig minisam dekap-
sata. Eubulo, Pudente, Lino, Claudia, nuigtu ashi
yatsut aidaushkam kumpamjamainawai.

22 Apu Jesus amina wakanmijaish ati, ni wait
anenkagtamujiya dusha ashi atuminish ajut-
jamti.

